
урыл 10-11 лпсыгт потыр хансым лы, ловиньтэлн. 

  ЛХХАЛЫТ  

Нй харыгтан поран ань 
щпитахтгыт
Млтыпыг хунь мты, врт тӯйт 

тра хот-толы, тнт лнэ мв 
янытыл мхум ращ вруӈкве, тсам 
пум нх-пламтаӈкве ат тртавет. 
Округт лнэ врыт яныгпль тпос 28 
хталныл акваг уральтаӈкве патавет, 
рущ лтӈыл ты тла «пожароопасный 
сезоныг» лваве.

Туи сыс вранув улян 
ул вос савет, ань св 
хтпат рӯпитгыт. Ты м-
хум нй лап-харыгтаӈ-
кве хумус щпитахтгыт, 
яныгпль тпос 13 хта-
лт м-вит ӯргалан де-
партаментыт кӯщай вӈын 
хум Егор Збродов ты 
урыл потыр тас: 

– Врт нй харыгтан 
мгыс мн сртын щпи-

тахтв. Тӯяг ос туи сыс 
вранув акваг ураль ты-
янӯв. Авиабазат рӯпи-
тан хтпат товлыӈхпыл 
акваг яласаӈкве патгыт. 
Рӯ патан свнув мхум 
висанӯв ос туи сыс нй 
харыгтан мгыс ханищ та-
санӯв. Врт яласан мгыс 
свсыр рнэ мшинат 
мӯсхалыг щпитасанӯв.

Харамт ос пумканыт 

нйн тнэ порат м-
вит ӯргалан мхум ос 
«Центро спас-Югория» 
колт рӯпитан хтпат ак-
ван-нтхатым рӯпитгыт. 
Тн товлыӈхпыл, вер-
толё тыл нй харыгтаӈ-
кве вр мгыт. Нй ӯсыт, 
пв лыт ляпан ке ёхты, 
тнт МЧСт рӯпитан хт-
пат нтуӈ кве ввыглавет. 

Егор Збродов лвыс, 
млты тл округ янытыл 
тн пуссын аквъёт 446 
мт тнэ нй лап-харыг-
та сыт. Тнт 13 пвлыт 
ос ӯсыт мус нй ляпан 
ёхталас. 

Та порат Октябрьский, 
Советский ос Хльӯс 
районыт сака св вр 
нйн тйвес. Млты тл 

туи йттур тпос ос вр-
тур тпос сыс щахлыт ак-
ваг кургысыт, вт ткыщ 
в тыс ос щар ат раквыс, 
м тсамыг мтыс, тнт 
арген св мтт нй акв-
торыг нōх-пламлас. 

Ань ос вс птлуптан 
пора ты ёхты, св хум 
хтпат врн тах мин мыг-
тгыт. Тва хтпат мори 
капыртгыт, тсам пум 
нх- пламтгыт, ращ 
ёмащакв лап ат харыгт-
гыт. Пламтым хохса 
мори пхвтгыт. Вс пт-
луп тан порат инспекто-
рыт м ӯргалым яласаӈ-
кве с тах патгыт. 

Хотты лумхлас врт 
ращ ке ври, тав яныг 
штраф-олныл хансаве. 
Хтпа нй мори плам-
тантэ паттат, св йӣвыт 
савет ке, тыимгыс тав 
сутытаве ос турманколн 
ӯнттуӈкве врмаве.

Людмила ТЕТКИНА

ӈк нтуӈкве ты паты
Мощртын ӈк нтуӈкве ты вылтахты, 

ӯсыт ос пвлыт витн ул вос маравет, 
кӯщаит ань щпитахтгыт ос свсыр рӯпата 
вргыт. Округувт лнэ т витаныл янгыг 
мтгыт ман ти, хоты пвлыт маравет, 
та урыл региональный безопасность 
департамент кӯщай вӈын хум Ярослав 
Чубаров потыртас: 

– Ксыӈ тӯя вит нтнэ 
поран мн щпи тахтв, 
свсыр врмалит ураль-
тыянӯв, ханищ тыянӯв. 
Ты тл округувт яныг вит 
ат ври. Ос тувыл ӈк 
нтнэ тпост тра ргы-
ӈыг ке мты, т витаныл 
молях нх-нтуӈкве 
вр мгыт, тнт Корлики 
пвыл Нижневартовский 
районт, Тайлаково пвыл 
Сургутский районт ос 
Хльӯс районт Саран-
пвыл, Хōрыӈпвыл, 
Нхщамвль ос Хулюм-
сӯнт пвлыт тах маравет. 
Тох ул вос мты, мн ань 

свсыр рӯпата врв ос 
ты кастыл щпитахтв. 

Мн округувт 12 районт 
46 пвлыт мараӈкве 
врмавет. Та мт лнэ 
мир ёт мн ксыӈ тӯя 
хнтхатыглв ос яныг 
вит мтнэ порат маныр 
вруӈкве, хоталь сво-
нитаӈкве – тнанылн 
потыртв. 

Ты тӯя ӈк нтнэ тпос 
вылтахтын порат т ӈк 
нёвумты. Ань МЧСт рӯ пи-
тан мхум Иртыш т кит 
мт ӈк сакватгыт, акв 
мтэ Ханты-Мансийский 

районт Кирпичный пвыл 
пхыт ос китыт мтэ 
Нялино пвыл торыг лы. 
Ос Нижневар тов ский 
районт акв мт ӈке с 
тах сакватаве, ты кастыл 
куратаптын ут тот пинаве. 

ӈк хоты порат нёвум-
тас, хунь вит сака нтыс, 
ты врмаль ос св мт 
рнэ тлат урыл свсыр 
метеостанцият рӯпитан 
мхум ксыӈ хтал лтыӈ 
ктгыт. Мн округувт 47 
тамле станцият лгыт. 
Ты урыл кӯщай хум таи 
потыртас: 

– 2022 тлт Хльӯс 
районт Нрйка ляпат 
лильпи метеостанция 
ӯнттувес. Тамле станция 
мнавн тот сака ри. Тва 
тӯяг ос туи вылтахтын 
порат Сакв  молях нх-
нты ос яныг вит ври. 
Ты  втат лнэ пвлыт 
пуссын витн маравет. 

нрт мансвит тӯйт патыс, 
молях толы ман ти, мн 
ёмащакв ань вглӯв, ты 
станция ты урыл акваг 
лтыӈ кты. 

Ярослав Чубаров ос 
лвыс, ань ӈк сака ллиг 
мтыс, т хосыт яласаӈ-
кве щар ат рви. Ты тпос 
10 хталт акв лумхлас 
Ханты-Мансийский район 
Иртыш  хосыт снего хо-
дыл минас, тувыл хотмус 
мтыс, акв мт ёл-рагатас 
ос ты снегоходыл нумыл 
пащиртавес, тав витн 
патыс, ётыл ворил хнтвес. 

Ос ты лы-плт кит хт-
паг ты т витн щалтсг, тот 
20 метра свит милытаг 
лыс ос сака овыӈ, тн 
аты хнтвесг. Ос акв 
лумхлас Сургут ӯс ля-
пат т хосыт снегоходыл 
яласым ӈк ёлы-плн 
ргпыс, тав хоса кисвес. 

Людмила ТЕТКИНА 

Ӯщлахтын хталт атыӈ тнут тыналаве
Ты накт «Югорская 

фермерская ярмарка» 
Ханты-Мансийск ӯст 
вылтахтас. Ты ӯщлахтын 
хталыт порат тнти ӯйхул 
щнэ хтпат манос тнут 
врнэ мхум «Югра-Экспо» 
яныг колн щаквит, нвыль, 
хӯл, мг, мгыӈ-сккарыӈ 
тнут, свсыр пил тотгыт 
ос ӯсыӈ мхум свсыр тнут 
ёвтуӈкве тув ёхталгыт. 

Та ӯщлахтын хталт 
Паска хтал янытлавес, 
таимгсыл свсыр атыӈ 
ннь врвес, мхум ма-
ныр ксащасыт, таи ёвт-
сыт. Ирина Васильевна 
Кучина Ханты-Мансийск 
ӯст лы, тав «само заня-
тый» щирыл нпаканэ 
врсанэ ос рӯпитан колэ 
«Сибир ский погребок» 
намтыстэ. 

Тав тох потыртас: 
– Ам хӯрум тл тох 

рӯпитгум, мн щмьявтыл 
врн ялантаӈкве сака 
ксащв, пил втв, 
лхс атв, хӯл алыщлв, 
тнаныл тувыл пнкаӈ 

тнутыг вриянӯв ос 
лаль тыналыянӯв. Ты 
коныпал Ханты-Мансийск 
ӯст ос районт лнэ м-
хумныл хӯл пирмайтв. 
Хӯлныл свсыр тнут 
врв. 

Мн округувт мньщи 
н Наталья Чайникова-
В а х р у ш е в а  Х а н т ы -
Мансийский районт такви 
мтт пилыт ян мал ты ос 
тнаныл свсыр атыӈ 
тнутыг вриянэ, ань тав 
с акв мӯтра номылматас 
ос врыс, н тох лвыс: 

– Ам «Ягоды Югры» 
предприятият кӯщаиг 
рӯпитгум, таквсы мн 
свни, морах, саӈквлы-
пил атнв юи-плт тра 
пльтыянӯв ос тлы сыс 
тыналыянӯв. Морах пй-
тв, пнкан пиным ты-
налв. Пквсам врв ос 
пквыт тох с тыналыя-
нӯв. 

Ань Паска хтал кас-
тыл мӯӈит пйтсӯв, тна-
ныл нтнэг хорамтаса-
нӯв. Кострома ӯсныл мн 
руманувн ёмас тнутыл 
ос мӯӈи хольт врим 
мойтакыл ттвесӯв, тыт 
ос мхманувн ёмщакв 
ёвтавет. 

Ты тл мн саӈквлы-
пил ныл тврисакв вр-

сӯв, влт пилыт мниг 
мольгалтавет ос хот-
тславет, ётыл ты тври-
саквыт врмегн витыл 
манос щаквитыл, ӯнтум 
щаквитыл пинуӈкве, ём-
щакв тлыгтаӈкве ос 
аюӈкве, сака атыӈ айнэ 
вит паты. Ты тврисакв 
винан тлыгтаӈкве с 
рви.  

Ты «органик» нампа 
тврисакв врмув мгсыл 
мн сертификат-нпак 
висӯв, ты хосыт лаль 
рӯпитв. Мн Хнтаӈ 
районт ат предприятие 
ос тит общинаг ёт нпа-
кыт хасхатсӯв, тн св 
пил втгыт, мн пирмай-
тыянӯв ос пльтыянӯв, 
пйтыянӯв, тслыянӯв. 

«Ягоды Югры» пред-
прия тиявт мн лов свсыр 
тнут пилныл врв, ты 
мгыс мн морах, свни, 
саӈквлыпил, княженика, 
сӯйпил, тхтпил втв. 
Айнэ вит пйтнэ мгсыл 
хпка ос пащар йӣв лӯп-
тат, юван-щй лӯптат 
атв ос тслв.

Оксана Албина 
хансум потыр 

Галина КОНДИНА 
мньщи лтӈыг 

толмащластэ  

Н.Н. Чайникова «Сибирский погребок» колт рӯпитан нг

Солвалыӈ ос тōслым хӯлыт

Хӯл щпитан колт рӯпитан нг

Йис потрыт щирыл хурит 
пслувсыт
Яныг учёный хтпав Евдокия Ивановна Ромбандеева яныгпль 

тпос вт нупыл титыт хталт яныгст нупыл ат тлэ твлынув, 
ты хтал кастыл Райшев музей-колт ӈта пасан втан мхум 
атхатыгласыт ос «Героический эпос народа манси (вогулов)» 
нпак урыл потыртасыт. Татьяна Гоголева, округ депутат-н, мхум 
янытласанэ ос Евдокия Ромбандеева урыл, тав врум рӯпататэ урыл 
ёмас лтыӈ лвыс.   

Пс порат мн мвн 
финн, венгр ос немец 
учёный хумыт ёхталасыт 
ос мньщи мхманувныл 
пс  потрыт, мйтыт 
хансыгласыт. Тувыл ты 
пс йис потрыт Евдокия 
Ивановна транс лите ра-
ция врыс ос рущ лтӈын 
научный щирыл тол мащ-
ласанэ. Трансли те ра ция 
тох врыстэ – ты ла тиница 
букватыл хансым потрыт 
кириллицан хас санэ. 
Ты пс потрытыл осыӈ 
нпак врвес, тот акв 
лпсыт мньщи лтӈыл, 
мт лпсыт рущ лтӈыл 
толмащлым ловинь таӈ-
кве рви.  

Евдокия Ивановна 
лмт венгр учёныит ёт 
св рӯпитас, Москва ӯст 
академият рӯпитас, таи-
мгсыл тав ты врмаль 
мӯсхалыг ханищтастэ, 
хумус вруӈкве ри, ём-
щакв встэ. Мньлатнув 
порат тав ул иӈ номсах-
тас ос ётыл яныгплаг 
мтме порат ты пс йис 
потрыт ёт рӯпитаӈкве 
вуй хатас ос ань мньщи 
мирув потрыт св мир 
рущ лтӈыл ловиньтыя-
ныл. 

Наталья Николаевна 
Фёдорова, искусствовед 
н, лвыс: 

– Мн, ань лнэ мхум, 
стыӈыг лнв, мн акв 
порат тамле намыӈ-суиӈ, 
номтыӈ хтпат ляпат л-
сӯв, тн ляпанылт рӯпи-
тасӯв, ты Геннадий Райшев, 
Евдокия Ромбандеева ос 

мт мхманув. Геннадий 
Степанович ты нпак 
ктын вимт ловиньтаӈ-
кве патыс ос тав номтн 
хурит ёхтысыт, тра 
пслуӈкве патыс. Ты лы-
пал тав ханты мхум 
потраныл с кос ловинь-
тасанэ, ос мньщи потрыт 
ловиньтаме юи-плт тра 
пслуӈкве тахмаяс. 

Светлана Алексеевна 
Попова, Āс-угорский ин-
ститутт рӯпитан н, Пкв-
Псы-Вуйкан-Ōтыр урыл 
пс йис потыр потыртас. 
Таве св щёс 18 нот 
псыл свсыр учёнытын 
нпакн хансыглыма, акв 
хтпа Тгт  хосыт лум, 
тавныл хансым, тувыл 
атпан тл ювле хультум 
порат ос Сакв  хосыт 
лум лумхласныл мт 
учёныин хансым, ксыӈ 
хтпа мощ такви щирнув 
мйтыстэ. Тох ты пс йис 

потрыт акв хтпаныл мт 
хтпа нупыл потыртав-
сыт, тав ос лаль та ми нас. 
Пс йис мйтыт – ты хуньт 
мкыг лум лум хлас 
урыл потыртаве, тав мире 
вуянтан мгсыл рвгыл 
капыртас, мт мныл 
ёхтын утыт ёт хнтлыс, 
таимгсыл мньщитын 
тав Нй-тырыг ньщаве, 
яныт лаве. 

Тох ты Пкв-Псы-
Вуйкан-Ōтыр пыге акв 
потыр щирыл Хрыӈ-
пвылт янытлавес, тав тот 
хуньт лыс. Мт потыр 
щирыл тав Хнт Трум 
Ōйкаг лввес ос ӯс ща-
хылэ Мувынтес лумп-
лыт сӯй щахылт лыс. Акв 
щёс ты потыр Евдокия 
Ромбандеева 1959 тлт 
Егор Семёнович Овёсо-
выл Хслхт хансыгла-
стэ, юи-вылт 1992 тлт 
Никита  Партановын 

Ягрим пвылт Парасковья 
Николаевна Пакинаныл 
хансыглавес.   

Светлана Силивер-
стовна Динисламова ты 
пс йис «Героический 
э п о с  народа манси 
(вогулов)» потрыт ёт 
с рӯпитас, тн Юван 
Шесталов ёт акван-
нтхатым ты мйтыт ос 
потрыт литера турный 
щирыл толмащ ласаныл 
ос стих хольт хассаныл, 
ты нпаканыл «Именитые 
богатыри Обского края» 
намтсаныл. 

Геннадий Степанович 
Райшев пслум хурит 
ань лӯпта тпос мус тах 
суссылтавет, тув ялн, 
мньщи тырыт урыл 
хурит сунсн.  

Галина КОНДИНА

Н.Н. Фёдорова ос С.А. Попова Г.С. Райшев пōслум хурииг

Поэт-н нврамыт ёт хнтхатыгллы
Манрыг вр хосыт суйтл 

мыгтаӈкве ри, хот-тыпнэ порат 
хомус рнэ лӈх хнтуӈкве, хоталь 
нупыл  овты, хомус тра-паттуӈкве. 
Ты урыл ос мт свсыр рнэ тлат урыл 
Ханты-Мансийскат №2 школат, ётылнув 
№6 школат ханищтахтын нврамытн 
Светлана Динисламова потыртас. 

Ты щирыл ӯст лнэ 
нврамыт мньщи мир 
лупсаныл, мйтаныл-
рганыл урыл свнув 
вӈкве  патсыт. Тн 
пӯмщалахтасыт, хомус 
Светлана Силивёрстовна 
стихыт хансы, хотыл вг, 
маныр урыл хансуӈкве 
ри, мансавит нврам 
ньщи, хт тамле нтнэ 
мньщи супыт выг, ӯйхул 
юн ньщи ман ти ōс иӈ 
сака св титыглахтын 
потрыт лсыт. 

№2 школат атпан с-
виттем нврам поэт н 

ёт хнтхатыгласыт, №6 
школат хусахтем нврам. 
Акв ловиньтам стихе тыи 
ты:

Хоты мирыт халт 
ам лсум, 

Хоса минам тл 
юи-плт,

Намыт, вильтыт 
ёрув ласум, 

Туп суйты ты мус 
восгим лтыӈ:

«гикве, – лщлакв
 потыр ови, – 

Тыи, щнь-щ лнэ мн,
Нмхуньт ёрувлаӈкв 

ат рви,

Сымыт, номтыт 
ньщлн наӈ».

Мньщи стихыт хӯнт-
лаӈкве нврамытн сака 
пӯмыщ лыс, тн ювле 
лвсыт, манхурип лтӈ ы-
тыл юн щняныл-щаныл 
ёт потыртгыт, манхурип 
стихыт, мйтыт вгыт. 

Тва нврамыт тнти 
щнь лтӈанылт стихыт 
ловиньтасыт. Ксыӈ нв-
рам Светлана Силивёр-
стовна «Витсам» нампа 
журналыл мӯйлуптастэ.

Оксана АЛБИНА

Прна пс пиннэ хри-
стиан-хтпат ты ялпыӈ 
хталаныл сака ӯрияныл. 
Ялпыӈ хтал ёхтынт 
лы-плт ст нилыт хта-
лт православный мхум 
коланыл сыстамты яныл, 
пйтым мӯӈит свсыр 
льпыл хорамтыяныл ос 
кулич-ннь вргыт. Ты 
тнутаныл ялпыӈколн 
тотыглыяныл, тот ялпыӈ 
витыл расалтавет.

Паска хтал ксыӈ ял-
пыӈколт мӯйлаве. Тот ст 
хтыт хталт типлаг 
яныг лӈханьщапыл суй 
вргыт, исвеща нй 
пламтгыт ос мхум 
та пикщгыт. лпыл 

Христиан-мирыт Паска хталаныл
Ты тпост 16 хталт прна пс 

пиннэ христиан-мирыт Паска 
хталаныл янытласыт. Мирыт халт тыи 
лаль тотнэ пс ос ёмас номт щнэ 
хталыг лы. Мт щирыл лвуӈкве ке, 
тыи Христос ста луӈкв патыс. 

«крестный ход» щирыл 
ӯсхулы хосыт мгыт.

Ханты-Мансийск ӯст 
пикщан врмаль мгыс 
мхум Воскресенский 
кафедральный собор 
нампа колн акван-атха-

тыглгыт. Ты лы-плт 
Иерусалим ялпыӈ мт 
пламлам нй м янытыл 
ялпыӈколытн ктаве. 

Та мт ксыӈ Паска 
хтал ёхтынт лы-плт 
пс йис порат лум мир 
нй пламлы. Тув акван-
атхатыглам мхум тамле 
нак ōщатахтым ӯрияныл. 
Тн вгыт ос агтгыт, 
нй пламлы ке, тнт 
Мв лаль лнэ посыӈ 
хталыт врим ӈхи. Ос 

пламлан нй ксалгыт, 
хот-щгтгыт, Труманыл 
янытлыяныл. 

Митрополит Ханты-
Мансийский ос Сургут-
ский Павел-йка яныг 
Паска хталт типлаг 
ту выл тотым нй ял пыӈ-
колт исвещат пламтас ос 
округт лнэ мхум мгыс 
пикщан нак врыс. Тав 
св мирыт тнки хала-
нылт акван-юрщхатым, 
акван-нтхатым луӈкве 
лвсанэ ос Трумн акваг 
вос пикщгыт. 

Христиан мхум ялпыӈ 
хталаныл ёмщакв вос 
мины ос нмат лль тлат 
ул вос мталгыт, поли цият 
ос Росгвардият рӯпитан 
хтпат св рӯ пи тасыт. 
Тн ялпыӈколыт пуссын 
уральтасаныл, мӯй лын 
хтпат мӯсхалыг вос 
ӯщлахтасыт.

Тамара МЕРОВА

С.С. Динисламова нврамыт ёт пōслувес

Ханты-Мансийский округ янытыл св 
мхум пӯмыщ потрыт хансгыт, ты 

хтпатыл 56 лумхлас писателиг лвавет, 
тн рущ, с мхум, мньщи, хатань ос мт 
свсыр лтӈытыл потраныл хансыяныл, 
халанылт тват поэтыг, тват прозаикыг 
лгыт. 

Потыр хаснэ хтпат

Тн тнти Союз ньщ-
гыт, пуӈктотнэ кӯщаиг 
Игорь Александрович 
Ширманов лы, тавн 
нтмил Елена Сергеевна 
Капитанова ври. Ты рӯпа-
та олн ойттлыг лы, рущ 
щирыл «общественныиг» 
лваве. Ты хтпаг свсыр 
нпак врмалит рнэ щи-
рыл хансг, потыр хаснэ 
хтпат мир ёт хнт хатнэ 
мгыс хт-ти потыр тах-
тг, потыр хаснэ мхумн 
лххалыт тотг, тва накт 
тыщир акван-атха тым, 
тванакт ищхӣ пыӈ ут 
хосыт. 

Та урыл ос лвв, ты 
Союзыт с мхумныл 
Еремей Данилович Ай-
пин, Мария Кузьминична 
Вагатова (Волдина) , 
Владимир Егорович 
Енов ос Елена Сергеевна 
Капитанова хансым л-
гыт, мньщи хтпатыл – 
Светлана Силивёрстовна 
Динисламова ос Олеся 
Сергеевна Журавлёвская.

Мощ млалнув потыр 

хаснэ хтпат округ биб-
лио текат акван-атхатыг-
ллсыт, ос хотьют тыг, ӯсн, 
ёхтуӈкве ат врмы сыт, 
юил ищхӣпыӈ ута ныл 
хосыт суссыт, хӯнт ласыт 
ос потыртасыт. 

Св потрыт халт акв 
лххал Еремей Данило-
вич Айпин урыл лыс. Та 
минам стыт тав Москва 
ӯсн ввиньтлвес, тот «В 
поисках Первоземли» 

нпаке мгыс «Гипер-
текст» премиял мӯйлуп-
тавес. 

Тнт тамле лтӈыт тав 
лвыс: «Тыхтал, хунь 
лупсав трвитыӈыг м-
тыс, мн акван-нтхатым 
луӈкве таӈхв. Ксыӈ 
лумхлас, ксыӈ мир, 
ксыӈ хн ос м янытыл 
лнэ хтпат пуссын ак-
ван-нтхатым луӈкве 
таӈ хгыт. Ам номсытмт, 
Москва – ты тамле ӯс, хт 
свсыр мирыт сымыӈыщ 
акван-хнтхатыглгыт, 
потрамгыт, ёмас потрыт 
хӯнтлгыт, ёмас врма-
лит тра-паттгыт, ёмас 
номтыл тнти лнэ мна-
нылн ювле та мингыт.

Мн Лӯимв, Нранув, 
Юграв с тамле мг лы, 
тыт мхум халанылт с 
сымыӈыщ лгыт, лаль 
лнэ хталыт нупыл ёмас 
самыл сунсгыт». 

Москват премиятэ 
мгыс Еремей Данилович 
«Литературный газетат» 
рӯпитан мхмытн яныг 
пӯмащипа лтыӈ лвыс.

Ханты-Мансийскат 
нпак хаснэ хтпат ханты 
хум нпаке мгыс яныт-
ласаныл, ёмас лтӈытыл 
лвсаныл.

Тувыл сапрнит ос 
Владимир Михайлович 
Волковец 70 тлтыл 
янытлавес, Москва ӯс 
писателит Союзныл тав 
янытлан нпакыл ттыма, 
ты нпак тавн ань мӯй-
луптавес. Хум хтпа 
Советский ӯст «Кедр» 
объединеният потрыт 
хаснэ хтпат халт пуӈк-
тотнэ кӯщаиг св тл лы, 
мньлат мхумн рнэ 
щирыл потрыт хансуӈкве 
нты ос хӯлты. 

с акв врмаль – 
Союзн лильпи хтпа 
ёхтыс, наме Маргарита 
Генриховна Сладкова, тав 
Москва ӯст минам тпост 
тув пирмайтавес. 

Светлана САДОМИНА

Е.Д. Айпин И.А. Ширманов ос М.Г. Сладкова

Акван-атхатыглам нпак хаснэ хōтпат



№ 8
20.04.2023

7

  СОССА  МИР  ЛУПСА  

 www.khanty-yasang.ru

Мāньтāгыл ōщнэ номтум тлаг вос ēмты

Софья Хатанзеева сосса щēмьят 
яныгмас, тав щняге-щаге 

нвраманн ёт мāньщи лāтӈыл потыртг. 
Софья школат сака ёмщакв ханищтахтас, 
математика, биология ос мāньщи лāтыӈ – 
ты предметыт ханищтаӈкв сака ксащас.

–  Софья, наӈ хт самын 
патсын, яныгмасын? 
О м а г ы н - ā т я г ы н  х ō т 
рӯпитг, маныр вāрēг?

– Ам Хāльӯс район 
Лōпмус пāвылт самын 
патсум. Āщум Василий 
Петрович Хатанзеев, тав 
«Центроспас-Югория» 
нāй харыгтан колт кӯ-
щаиг Лōпмуст рӯпиты, 
омам Светлана Герасимов-

на Хатанзеева, «Исток» 
нампа мирн нтнэ колт 
рӯпиты, матум мāх манув 
ос āгмыӈ-мосыӈ хōт па-
тын нты, колкан ловты, 
маснутаныл посыянэ, 
тӯйт хилы, витыл тотыянэ, 
тнутыл пāйтыянэ, ос св-
сыр мирыт лнэ-хӯлнэ 
колт тот кӯр пāлтыглы ос 
колкан ловты.

Щēмьям сака яныг, мāн 

юртыӈыщ ōлв, аквъёт 
аквписыг атхатыглв, 
ялпыӈ хōталыт янытлв. 
Тлы порат кāсыӈ тāл мāн 
Нрйка мус мāшинал 
ялантв, ӯщлахтв, сып-
ныл ёсал тахсв, «Бура-
ныл» яласв ос сāв нтнэ 
хурит вāрēв, тот мāтэ сака 
нтнэ. Туи ос тлы порат 
хӯл алыщлв, вōрт хӯл 
исмит пāйтв ос ёмщакве 
тпъялв. 

– Школат ханищтах-
тамын порат маныр 
вāрсын? 

– Кульпас пāвыл шко-
лат ханищтахтасум, ӯщ-
лахтын порат «ШОК» 
нампа йӣквнэ группан 
ялсум. Мāн тот сāвсыр 
мāньщи ос йильпи йӣк-
выт ханищ тасанӯв. Ялпыӈ 
хōталытт Кульпаст, Саран-
пāвылт ос Лōпмус пāвылт 
мир лы-пāлт йӣквсӯв. Ты 
тāл Саранпвылт слы 
ӯрнэ мхум 74 Олимпиа-
да ныл ōлыс, мāн йӣквуӈ-
кве тув вōвыглавесӯв.

Нила тāл сыс ам сун-
тын «Мнь Ӯсквен» ялан-
тасум, кāсыӈ тāл тув сāв 
нврамыт ёхталгыт, рн-
колт ōлсӯв, тот сака нтнэ 
мā-вит, лмвоит щар то-

рас ат вāрсыт. Рӯпитан 
хōтпат гит мньщи су-
пыт, трыт нтуӈкве ха-
нищ тасыт. Ам тот пуӈк 
тр нтсум. Ты тāл ам ат 
вēрмēгум тув минункве, 
Хāльӯс пӯльницан прак-
тикан мингум. «Мнь 
Ӯскве» хунь 30 тāлэ тōвлы, 
ам тув ялуӈкве вēр мē-
гум, амки мāньщи суп 
нтуӈкве таӈхēгум ос 
туи порат Нрын ялуӈкве 
сака таӈхēгум.

Любовь Павловна Ста-
канова – ёмас н, тав ётэ 
сака пӯмыщ потыртаӈкве. 
Тав āгит-пыгыт мāгыс 
рнэ вāрмаль тоты, мāн 
вāг лӯв, хумыс пс йис 
порат мāхмыт ōлсыт. Мāн 
тот мāньщи лāтӈыл по-
тыртв. Мӯй мāхманув 
ёхта лгыт ос ювле пуссын 
ёмас номтыл мингыт.

– Ань наӈ маныр 
вāрēгын? Хōт ханищ тах-
тгын? 

– Ам мōлты тāл школа 
āстласум, ань Ханты-
Мансийский государст-
вен ный медицинский 
акаде мият мāнь лēк карыг 
ханищ тахтгум.

Мāнь порат лēккарыг 
рӯпитаӈкве сака тахсум. 
Омам мāнь порат ёнгын 
хусап ёвтыс, тот трпи, 
градусник, фонендоскоп, 
укол тӯщтыглан ут ос сāв-
сыр пусмалтан ут ōнь щас. 
Ам āканит, сāвсыр ёнгын 
ӯйхулыт пусмал тасум. 
Ты хусап юн ань тыг мус 
ōньщилум.

Хунь академия стл-
гум, Ханты-Мансийск ӯст 
кит-хӯрум тāл рӯпитгум, 
ос ювле Лōпмус пāвылн 
мингум, Хатанзеева 
Софья Семёновна, ща щē-
квам хольт, тот ōлнэ мāх-
манум пусмалтым рӯпи-
таӈкве патгум.

Оксана АЛБИНАСофья омаге-тяге ёт Софья Хатанзеева

Тӯя хталанув та ёхтысыт 
Тӯяг ӯринква 

ёхты, трмув тӯя 
нупыл та паты, хталыт 
акваг хосагнув мтгыт, 
тӯйт ксыӈ хтал толы, 
т плыг- патгыт. 
Пс тгыл мхманув 
яныгпль тпос стыт 
щислат ӯринква хтал 
янытлгыт, ань ӯсыӈ 
мт хт-ти с ксыӈ 
тӯя ты хтал янытлаве. 
Нврамыт мгсыл 
свсыр ёнгын каныт 
вравет, мхум рггыт, 
йӣквгыт.

Ханты-Мансийск ӯст 
мньщи ос ханты мхум 
«Трум Маа» музеянылт 
акван-атхатыглгыт, к-
сыӈ порат ӯсныл св мир 
тув ёхталгыт. Ты тӯя та 
порат ащирмаӈ лыс, лӯи 
вт втыс, хтал торыӈ 
нх ат нглалас. Тох лы 
тасвит нврамыт ёхта-
ласыт, трныл, нпакныл 
ӯйрищ хурит врсыт, м-
щит хащсыт. Хйтыг тан-
поргащлан ёнгилыт с 
врыглавсыт, прт ныл 
врим слы ньтытн нв-
рамыт лкв(тис) пхв ты-
сыт, мнь сунсовыт ӯлт та 
поргысыт, твыль тар мыл 
ӯнтым акв йӣвын пӯхтым 
титтыг-хартсыт, хотьют 

ткыщнув хасум ты ос 
йиввыл тав ктт хульты 
– тав нх та патыс. Ōс акв 
пӯмыщ касыл нврамыт 
мгсыл лы - ты ёвтыл нл 
пхвтысыт. Тват нла-
ныл псын хогыт кос ос 
щар пс котильн мрсыӈ 
хтпа хоюӈкве врми. 

Тох ты музей кан 
янытыл нврамыт 

хт-ти ён галтавсыт, 
яныг м хум с врмысыт 
ктыл ӯй ри щит вруӈкве 
манос мщит ханьщуӈ-
кве. Ты тӯя музейт тит 
хтал сыс мӯйлысыт, ти-
тыт хтал нёлолов щис-
лат ӯщлах тын хтал лыс, 
таимг сыл с мӯйлын 
хтал в рыг лавес. Тнт 
нврамыт ӯщлах тасыт, 

св гирищ ит ос пыгрищ-
ит тув ёхтыгплсыт. 

Āс-угорский театрыт 
рӯпитан мхум мйт сус-
сылтасыт, хумус ӯринква 
тӯяг ёхтыс ос млтып тӯя 
хталыт ёт тотыс. Āги кон 
мыгты ос оматэ титыг-
лы: «Ты манырман тамле 
смыл харпа товлыӈӯй? 
Аквосытыл ткыщ рӈхи: 
«Варх, варх!» Ам тавныл 
пилгум». Оматэ лвыс: 
«Ул пилэн, ты тӯя тотнэ 
товлыӈӯй, тав ёхты ос 
мвт м-витув аквтуп 
нх та сйкалы. Тав ёхтын 
хталэ яныгпль тпос 
стыт щислат янытлы-
лӯв».  

«Лылыӈ сюм» колн 
ялантан гирищквет 

мньщи рыг ргысыт, 
Владимир Меров койп 
ртыс ос йӣквыс. Тав тув 
ялантан нврамыт сӈк-
вылтапыл сӈк выл таӈ-
кве ханищтыянэ, р гуӈ-
кве, йиквуӈкве хсгыт.  
Валентин Неттин, ханты 
хум, такви пыгаге ёт рэп-
рыг рущ лтӈыл ргысыт, 
нврамаге сака ёмщакв 
ханищтантэ, татем ты 
ргащлг.  

Музей канын само-
еды нампа ӈк 

пунпа мпыт тотыглав-
сыт, ань йис нврамыт 
мпыт туп лыл сунсыг-
лыяныл, тн ул вос 
пилгыт, мпыт вос вот-
га щлыя ныл, таи мгсыл 
тыранылн тув то тыгла-
вет. Акв ги рищкве тай 
мп та сын гатлытэ, тав 
пхн ёл-ӯнтыс, нмхот-
таль минуӈкве щар пыл 
ат таӈхи, тув мус та ри, 
оматн ворил тувыл мт 
мн внттувес. 

«Трум Маа» музейт 
мхум акваг матыр атыӈ 
тнутыл тыттавет - ты 
тӯя мхум атыӈ ннил 
тыттувсыт, свсыр пум-
лӯптал тлыгтым атыӈ 
щил айтвсыт. 

Галина КОНДИНА 

Щнь ос Ӯринква Āс-угорский театр мхум

Āгирищкве ос оматэ 
ӈк мпыт ётХумыг йивōвыл титтыг-хартг

Св  тлыг мтыс , 
Хулюмсӯнт пвылт Ӯрин-
ква хтал ат в рыгл-
лаве. Ты пор АНО Этно-
центрын «Точка росы»  
ялантан мхум ты пс 
тгыл лнэ намыӈ-суиӈ 
хтал нх-врмалтаӈкв 
номылматсаныл. 

Тох яныгпль тпос 
нёлоловит хталт янге-
мне св ман мощща 
мхум Тгт втан акван-
атхатыгласыт. Ёхтум м-
хум ос нврамыт влт 
мньщи щирыл пащалах-
тасыт.

Тувыл концерт выл-
тахтас. Юлия Боженко ос 
Мария Алгадьева потыр 
вылтан нг лсг. 10 
классыт ханищтахтын 
нврамыт Ӯринква урыл 
мйт-лмт суссылтасыт. 

Хулюмсӯнт пвылт «Ӯринква хтал»
Ӯринква хтал – ты кват ос 

нврамыт тн хталаныл. Хуньт пс 
пора тгыл ты врмаль лыс: н хтпат 
акван-атхатгыт, атыӈ тнут атгыт, 
пӯрлахтгыт, манаргыт,  пустгыл лнэ 
хтал нвраманыл мгыс Трумныл 
пйкгыт. 

Алгадьев мхум хӯрум 
мань (М.А. Алгадьева, 
О.А. Алгадьева ос А.Н. 
Алгадьева) кит рыг  
ргысыт. 

Āгирищит Полина 
А л г а д ь е в а , Кс е н и я 
Меньшикова ос Дарина 
Хозумова йӣквсыт, тувыл 
Надежда Маслова ос Анна 
Алгадьева с йӣквсг. 

Т.А. Головина хльпыг 
тыр-йӣв урыл потыртас, 
потре тох лыс: хльйӣв 
кос хльпыг кват тыр-
йӣвыг лы. Матыр ёмас 
номт мгыс ос лаль 
пустгыл лнэ мгыс 
хльн тр ссын нгуӈкв 
ри. 

Тувыл с нврамыт 
ӯйрищит урыл лнэ 
мщит хащсыт, ёнгысыт, 
халанылт кассыт. Сун ӯлтта 

поргын мт 10 классыт 
ханищтахтын пыгрищ 
Антон Тихонов 35 свит 
щёс сун ӯлтта порыгмас. 

Мнь нврамыт халт 
2 классыт ханищтахтын 
 г и р и щ  М и р о с л а в а 
Мальчикова такем ём-
щакв сун ӯлтта поргыс, 
такви мньрищ кос 
с такем нх-птлым 
апрыӈыг лыс. 

Та коныпал нврамыт 
с тыньщаӈ рпнэ холь-
тыл йӣв лквыт псыг 
тӯщтым сув-йӣвн пхв-
тысыт, тувыл с ёвтыӈ 
нлыл псн птлуптасыт. 
Ёвтыт ос нлыт ёнгын 
мгыс 11 классыт ханищ-
тахтын пыг Николай 

Алгадьев тав врыс.
Ты тл самын патум 

нврамыт ос яныгхтпат 
янытлавсыт, мнь мӯй-
лупсал майвсыт. Нвра-
мыт касманыл мгыс 
пуссын атыӈ мӯйлупсал 
уртвсыт. 

Атыӈ пасан вруӈкв 
ос нврамыт мгыс атыӈ 
мӯйлупса ёвтуӈкв пвлыӈ 
мирколныл олн майла-
вес. Лкква-миныглан 
лы-плт мхум пуссын  
слы нвлил пйтым атыӈ 
колас исмитыл ос щил 
айтвсыт. Тох та Хулюм-
сӯнт пвылт Ӯринква х-
талув щгтым минас.

Анна АЛГАДЬЕВА 

Хулюмсӯнт пвыл нквет

Нврамыт ссын нгēгыт

Ханты-Мансийск ӯст мхум янге-
мне товтыл 5, 25 ос 50 врыста 

ксыӈ тл хйтгыт, ты касыл рущ лтӈыл  
«Югорский лыжный марафоныг» лваве. 
Ты тл мхум яныгпль тпос 7-8 хталыгт 
касуӈкве ввыглавсыт. 

Ёсал ос товтыл 
хйтуӈкве 
св мхум 
атхатыгласыт

Кит хтал кассыт
выл касыл яныгпль 

тпос стыт щислат лыс. 
Та хталт нх-патум 
нт ос хумит выл места 
мгсыл 150 стыра сол-
квил, китыт места – 100 
стыра солквил, хӯрмит 
места - 50 стыра сол-
квил майвсыт. 

Аквта хталт ӣтиплаг 
спортсмен-хтпат 21 но-
минацият яныт лавсыт, 
рущ лтӈыл ты вр маль 
«Спортивная элита» 
намаим лы. Тнт Сергей 
Устюгов «Лучший спорт-
смен Югры» намыл май-
вес. Ты урыл тав лвыс: 
«Ам тыт самын патсум, 
тыт яныгмасум. Амки ам 
мньщииг лгум, тыил 
сака янытлахтгум. Ёсал 

ам мньтгыл хйтыгт-
гум, влт школат, тувыл 
округ, ётыл Россия мгсыл 
кассум». 

Сергей Устюгов Кондин-
ский район Между речен-
ский пвылт са мын па-
тыс, тот школа стлас. Тав 
оматэ мньщи н. Щмьятэ 
ёт Сергей такви яныгмам 
пвлт ань лы, нтэ ёт 
кит нв рам янмалтг. 

2022 тлт Китай мт 
Пекин ӯст тав Россия 
мгсыл касыс. Тнт товтыл 
хйтым нх-патыс, ань  
«Олимпийский чемпион» 
нам ньщи.  

Хнтаӈ мньщи 
хум нх-патыс

Яныгпль тпос 8 щис-
лат ӯщлахтын хтал лыс, 

тнт аквторыг св мир 
товтыл кассыт. Мхум 5, 
25 ос 50 врыста хйт-
сыт. Яныгхтпат, мньлат 
мхум ос щар мнь нв-
рамыт тланыл щирыл 
пуссын нас ловинь та-
всыт. Товтыл хйтнэ м-
хум халт щар яныг хтпа 
90 тлэ твлыс, ты ква 
ат врыста товтыл хй-
тыс. Щар мнь нврам ст 
тпос яныт лыс, омагн-
атягн тув тотыглавес. 

50 врыста хйтум хум 
хтпат халт щар влт 
хнтаӈ мньщи хум Сергей 

Устюгов ёхтыгпас. Китыт 
места Эдуард Латыпов 
вистэ, Никита Поршнев 
хӯрмит местал майвес. 
Та хталт мньщи хум 
Сергей Устюгов самын 
патум хталэ лыс. Мхум 
пуссын таве намхталыл 
янытласаныл. Тамле ка-
сылт тав китыт щёс выл 
места вис. Аквты щирыл 
2017 тлт самын патум 
хталт нх-патыс. 

Нт халт щар молях 
Анастасия Кулешова 
товтыл хйтыс, тав выл 
места вис, тав юи-плт 

Нврамыт «Бураныл» тотавет Слыӈ суныл тотавет

Хōнтаӈ мньщи хум Сергей Устюгов

Алина  Кудисова  ос 
Наталья Бабчина ёхтысг. 
выл места вим н ос 
хум 400 стыра солквил 
ойтавг, китыт места 
200 стыра солквил 
ос хӯрмит места – 100 
стыра солквил. 

«Ӯринква хтал» 
янытласыт, ёсал ос 

товтыл кассыт
Товтыл хйтнэ мт 

сосса мир Ӯринква х-
тал янытласыт. Мӯйлын 
мхум мгсыл концерт 
суссылтавес, мньщи, 
ханты ргыт ргувсыт, 
нврамыт свсыр касы-
лыл, ёнгилыл щпитл-
всыт. 

Сосса мхмыт ёсал 
манос товтыл акв вры-
ста хйтуӈкве тув ввыг-
лавсыт. Нх-патум м-
хум округ кӯщай н 
Наталья Комарова яныт-
ла санэ, диплом-нпакыл 
ос лӯптал мӯйлуптасанэ. 

Хум хтпат халт выл 
места Ханты-Мансийск 
ӯст лнэ мньщи хум 
Олег Ларионов вис. Китыт 
местал Юрий Казамкин 
майвес, тав Нижневар-
товский район Аган п-
выл ныл ёхталас. Хӯрмит 
места Антон Белов вис, 
тав Нижневартовский 
район Варьёган пвыл-
ныл лы. 

Мньщи хум Олег 
Лари онов ты касыл урыл 
тох лавыс: «Ам школан 
ялан тамум порат сосса 
мхум каснныл щирыл 
касуӈ кве ханищтахтасум, 
слыӈ сун ӯлтта поргы-
сум, щща йӣв-выл ёт 
хй тыг тасум, акв мныл 
лаль поргысум, тыньщаӈ 
рпыгтасум, сграп пхв-
тысум. Тнт тренер-хт-
патн товтыл хйтуӈкве с 
лвыглавсум. 

Ань ам «Центроспас-
Югория» мт спасателиг 
рӯпит гум. Ты рӯпатав 
мӯсхалыг вос врилув, 
хйтыгтаӈ кве акваг л-
вавв. Улпыл тыимгсыл 
финиш мус молях ёхтыг-
пасум, выл места висум». 

Касуӈкве сртын 
щпитахтгыт

Н и ж н е в а р т о в с к и й 
районныл ёхталам мнь-
лат хум Юрий Казамкин 
тох потыртас: «Мн лнэ 
мвт ксыӈ тл «Охотни-
чьий биатлон» нампа 
ка сыл врыглаве. Тот 
ка суӈкве мн сартын щ-
пи тахтв. 

Мхум Ларъяк, Охте-
урье, Корлики, Аган ос 
Варьёган пвлытныл тув 
ёхталгыт. Ты касылт мн 
товтыл хйтв, тувыл 
писалил птлуптв, лаль 
хайтв, хӯрмит мт хумыт 

сыр сгр гыт ос нт ӯлюв 
халталгыт. Мн тамле 
пӯмащ касылн ксыӈ тл 
ялантв, тыимгсыл ты 
тл Ханты-Мансийск ӯсн 
с ввве сӯв. Тыт хйтнэ 
ёмас ёсаӈ лӈх кос вр-
вес, тувыл ӣти ащирмаӈ 
лыс, тӯйт осэ тув пōля-
савес. Ёсал лаль хй-
туӈкве трвитыӈ лыс, 
тыимг сыл ам туп китыт 
места висум». 

Мӯйлуӈкве 
пӯмащ лыс

Н хтпат халт выл 
места Раиса Гаврильчик 
вис, китыт места – Наталья 
Колобова, хӯрмит места 
– Анна Качанова. Тн 
пуссын Ханты-Мансийск 
ӯст лгыт. Ты врмаль 
урыл мньщи н Анна 
Качанова лвыс: «Амки 
Саранпвылныл лгум, 
ань Ханты-Мансийск ӯсн 
лмыгтасум. Тамле ялпыӈ 
хталн выл щёс ёхтысум. 
Мхум ёт ёсал хйтуӈкве 
нумн сака пӯмащ лыс». 

Ты касылт нх-патум 
хум ос н хтпат олныл 
май всыт. Ты урыл этно-
спорт щирыл рӯпитан хум 
Константин Соловьёв тох 
потыртас:  

– Ты тл 25 сосса хтпат 
ёсал ос товтыл кассыт. Тн 
Кога лым, Пыть-Ях, Ханты-
Мансийск ӯсытныл, Ниж-

не вартовский, Сургутский 
ос Ханты-Мансийский 
районытныл тыг ёхтысыт. 
Ань нх-патум сосса м-
хум олныл ойтвсыт. 
выл места вим хум ос 
н лов стыра солквил 
май всыт, китыт места 
– ат стыра солквил ос 
хӯрмит места – хӯрум 
стыра солквил. Ты ол-
ныт «ЮграМегаСпорт» 
тстыс. Ам ань номсгум, 
мтыт тл тах свнув 
сосса мхум касуӈкве тыг 
ёх талгыт.  

Тамле ёмас ялпыӈ 
хтал Ханты-Мансийск 
ӯст та лыс. «Югорский 
лыжный марафон» нампа 
касыл 2013 тл псныл 
врыглаве. Ты тлыт сыс 
19 стыра лумхлас тыг 
ёхталасыт. 

Ань лум касылт кит 
хтал сыс хӯрум стыра 
700 лум хлас кассыт. 
Ханты-Мансийск ӯсн 
Россия янытыл ос мт хн 
мныл Эстония, Словакия 
ос Казахстаныл спорт-
сменыт тыг ёхталасыт. 

Нх-па тум  мхум 
мгсыл кит миллион 
300 стыра солкви 
«Открытие» нампа банк 
олн тстыс. Ты олныт кит 
хталыг сыс нх-патум 
мхум халт уртвсыт. 

Людмила ТЕТКИНА 

Ханты ос мньщи мхум ёсал нас хйтсыт Нōх-патум хумыт яныг кӯщай нн янытлавет

лнэ мв янытыл яныгпль тпост 
сосса мхум Ӯринква хтал 

янытлгыт. Ань ксыӈ пвылт ман ӯст ты 
ялпыӈ хталт мир мӯйлгыт. Пс мхманув 
Ӯринква хтал тӯя ёхтын пораг лвсаныл, 
ты товлыӈуй рӈх суе хунь хӯнтамлыяныл, 
та щгтгыт, млтыпыг тах та мты. Таве 
н хтпат ос мнь нврамаквет ӯргалан 
мгыс янытласаныл.  

Нягань ӯст «Ӯринква хтал» лыс

Нягань ӯст тамле кс 
тотнэ нак нёлолов щислат 
ӯс ляпат врт лнэ каныт 
врыглавес. Тув св мӯй 
хтпат атхатыгласыт, тн 
мгсыланыл тот свсыр 
касылыт, суссылтапыт 
щпитым лсыт. 

влт тн ётаныл ӯс 
кӯщай Иван Ямашев па-
щалахтас ос музейт рӯ-
питан кӯщай н Альфия 
Раянова потыртас. Тн 
щгтым лвсг, хантыт 
ос мньщит пс наканыл 
лаль тотнэ мгыс мӯй 
мхум тыг ӯщлахтуӈкве 
вввсыт. Тн сосса м-
хум пс лупсаныл тыт 
ксалгыт ос матыр-ти 
врмалитыл вос пӯмща-
лах тгыт. 

Пс мхманув лвн-
ныл щирыл «Ӯринква 
мнь нврамакве самын 
патнэ кол ляпан исы ос 
ёмас лнэ номт тавн 
пикщи». Нягань ӯст ань 
ты ялпыӈ хтал порат тл 
сыс самын патум сосса 
нврамаквет щняныл-
щаныл ёт янытлавсыт. 

Тот онтолов сосса 
щмьят парищнаманыл 
лввсыт – тыи Алчиныт, 
Гордиенко, Гусар, Домра-
чевыт, Конновыт, Муллах-
метовыт, Постниковыт, 
Набиулиныт ос Тихоно-
выт. Тн сценан ввинь-
тлвсыт ос музей плыл 
мӯйлупсал майвсыт.

Тувыл мхум лы-
плт Ханты-Мансийск ос 
Ивдель ӯсныл ёхталам 
нт-хумыт ргысыт, йӣкв-
сыт. «Лӯи см» («Север-

ный край») нампа ргын 
группа мньщи ргыт 
ргысыт ос «Куринька» 
тн сӈквылтасыт ос 
йӣкв йӣквсыт. 

Тн юи-планылт Нягань 
ӯст лнэ мхум выл 
щёс рэп-ргыт мньщи 
лтӈыл хӯнтлысыт, ты 
Евгений Анямов ргыс. 
Тав ань Свердловский 
область Ивдель ӯст олы, 

тот лнэ колыл майвес, 
юн ӯйхул янмалты ос 
таквирот номсахтым 
йильпи ргыт хансы. Мӯй 
хтпатн тав ргум рганэ 
сака мӯстысыт, тнанылн 
пӯмыщ лыс, гирищит-
пыгрищит йӣкващлым 
лляхлсыт. Тват сака 
щатахтасыт, насати, щнь 
лтӈыл рп хӯнтлуӈкве 
такем пӯмыщ лнтэ. 

Мньщи ос ханты сӈк-
вылтан тныт «Хйтнут 
рыг» («Песня волка») 
нампа группа ищхӣпыӈ 
ттапсовн хассаныл ос 
та суил ёнгим рганув 

ргысаныл. Та щирыл 
белорус хум Игорь Сирен-
ко тныт тув щпита-
санэ, армян хум Самуэль 
Баллар койп ртыс ос 
мньщи н Юлия Яркина 
ёт ргысг. 

Акв мт мӯй мхум 
мгыс суссылтапыт ман 
сыре-сыр ханищтапыт 
врыглавсыт. Тот мщ-
тыр хтпат тнки ктыл 
врум пормасаныл сус-
сылтасаныл ос тыналаса-
ныл. Хоты хтпат пӯмща-
лахтасыт ке, тнаныл 
матыр вруӈкве ханищ-
тасаныл. Клавдия Ксено-

ф о н то в н а  Ш а д р и н а 
тасвит хорамыӈ пссат 
ос носкит сагум, тувыл 
тув ёхталам ргын-йӣкв-
нэ хтпат пуссын мӯй-
лупсал мисанэ. Нягань ӯст 
лнэ мщтырыт коныпал 
тот Советский ос Югорск 
ӯсныл мщтыр-хтпат 
ёхталасыт. 

Свсыр школатт ханищ-
тахтын гит-пыгыт мгыс 
касылыт врыглавесыт. 
Тн лӯим мхум каснэ 
щирыл кассыт, слыӈ сун 
ӯлтта кркамыг поргысыт, 
лаль хӯрум щёс апры-
ӈыг порыгмлсыт, сувн 
тыньщаӈ рпыгтлсыт. 
Тувыл нх-патум нвра-
мыт пуссын янытлан н-
па кытыл мӯйлуптавсыт. 

Ос мхум кс врма-
ныл юи-плт хӯл исмит 
тӈкве ос лӯптаӈ щй 
аюӈкве вввсыт. Сль, 
такем атыӈ хӯл исмит 
лыс. Тувыл мхум пус-
сын свсыр тр слмыл 
майвсыт, тнаныл хль-
йӣвн нгуӈкве рыс ос 
та сыс ёмас номт вос 
номылматасыт. 

Тамара МЕРОВА

Нягань ӯст мӯйлум кват

Ӯринква нврамыг ёт пōслувес

Яныгпль тпост выл хталт 
геолог-хтпат янытлавет. Тн сака 

трвитыӈ ос рнэ рӯпата вргыт. Ань 
ты хтпат ялпыӈ хталаныл кастыл ты 
потыр ловиньтн. 

Округувт Саранпвыл 
Нрыт ляпат лы. Ты 
пвылт ювле хультум 
нотыт геология врмалит 
кисхатнэ кит колыг 
рӯпитасг. Ань ты тлат 
хумле лсыт, хотьютыт 
тот рӯпитасыт ос нрт 
манхурип срни хвта-
сыт хнтыглавсыт, пус-
сын ты вылтыт пвлыӈ 
музейт потыртаве. 

Тот акв колнакт «Гео-
логическая эра Саран-
пауля» намаим пӯмыщ 
суссылтап щпи тавес. 
Татьяна Алексан дровна 
Семяш кина тув акван-
атым пормасыт суссыл ты-
янэ ос хӯрум потыр-ох сат 
щирыл свсыр тлат урыл 
потырты. 

Суссылтапт выл потыр 
Нрыт урыл вылтыяныл. 
Ты нрыт м янытыл 
мв мувлахил лгыт. 
Тн Европа ос Азия мг 
акв топ акван-слт саныл. 
Тувыл 2000 врыста па-
лыт Восточно-Европей-
ский ос Западно-Сибир-

ский састум мг халт 
лгыт. 

Щар выл ӯнтхатам 
нрыт 350 млн тлыг 
ловиньтавет. Тн Рифей-
ный (Рипейный) лтӈыл 
нам тым лввсыт, «Повесть 
временных лет» выл 
нпакыт рущит хвтасыӈ 
нтап, м мувлахи нтап, 
яныг нтап хансым лсыт. 
Нрытт сака св срни, 
тыныӈ хвтасыт хнтавет. 

выл картат нрытыл 
св т лкква-трамлым 
пслувсыт. Мтэ ат нас 
лмтыг уртым лы ос щар 
лӯимныл тн тох хансы-
мат: Полярный Урал (тыи 
Ямал ос Коми мтн), 
Приполярный Урал (мн 
рувныл округув лы, 
мт рныл Коми м), 
Северный Урал (Перм-
с кий р, Сверд ловский 
область ос мн округув), 
тувыл Котиль Урал ос 
Южный (Башкирия м, 
Пермский м ре, Орен-
бургский ос Челябинский 
областиг палытыл лы).

Ань ты пора мус мхум 
нрыт Уралыг намтым 
мгыс иӈ та св ворито-
тгыт, манах мирыт тн 
ляпанылн ёхталасыт, та-
свит мир тнки щирыл 
намтым лтӈыл лвия-
ныл. Туп ты лтӈыт ос 
мт намыт рущ щирыл ке 
тол мащ лыяныл, пуссын 
хвтас лтхатам нр-
пуӈкыг лваве. 

Ксыӈ мир такви пс 
йис мйт ньщи. Мньщи 
мхум мйтаныл щирыл 
Нуми Трум палт Калтащ 
гитэ ёхталас ос лвыс, 
м ёлын иӈ тӯпкамыг 
лы, мори хосыгхаты. 

Мхум хумус тот луӈ-
кве патгыт, тыгле-тувле 
нас тотыглавет тах. Тавн 
м хотмус ткмалтаӈкве 
кос ри. Тнт Нуми Трум 

такви нтапе м мув-
лахи нтаптастэ. нтапт 
свсыр кр пхлапыт 
ньщис, ань м витн ёл-
понигтавес, м нёвсаттл 
мтыс. Нуми Трум н-
тапе щирыл Нрыт та 
нглысыт. Тн щар м ко-
тильт лгыт.

Мн ань Приполярный 
Урал вылтыт потыртаӈ-
кве патв. влт тав Лӯим 
нр нупыл ловиньтавес. 
Тувыл 1924-1927 тлытт 
геология учёныитн нрыт 
ёмщакв тра-паттувсыт 
ос та юи-плт тн нас 
намыл пинвсыт. 

Тнт АН СССР «Урал-
план» рӯпатат Борис 
Николаевич Городков 
пуӈктотыс. Тох 1927 тл 
псныл Приполярный 
Уралыг намтым нрыт 240 
врыста палытаг лгыт. 

Тн Сакв  тольхыл 
выл тахтгыт ос алы 
мтт Щугор  хосыт 
мус ловиньтаве. Ты сака 
стыӈ, свсыр хвтасыӈ 
т. 1929-1933 тлыт порат 
тот свсыр экспедицият 
рӯпитасыт. Тнт влт нр 
хвтасыт нумыл м осыл 
атсыт, ос 1934 тлныл 
нрыт хилуӈкве патса-
ныл. Аквта порат Саран-
пвылт Полярно-Ураль-
ский экспедиция рӯпитан 
кол ӯнттувес. Ты вылтыт 
мт потрыт тах хансв. 

Тамара МЕРОВА

Нрыт урыл потыр

Т.А. Семяшкина потыртыНрт хōнтым хвтасыт

Полярно-Уральский экспедиция рӯпитам коланыл

М-вит ос вр ксыӈ мт ӯргалаве, ты 
торыг св мир рӯпиты. Потрум ань 

«Белоярский лесхоз» кол урыл мины. Тот 
с св кркам мхум вр ӯргалгыт, м-
вит сыстамтгыт.

Врнэ тлав лнэ мвн прыс тоты

Ты колт рӯпитан нг 
ёт потрамасум – Елена 
Сергеевна Токарева йӣ-
в ыт янмалтан инженерыг 
рӯпиты, Ирина Евгеньевна 
Вихрева ос Полноват-
ский лесни честват пуӈк-
тоты. Елена Сергеевна тох 
потыртас:

– «Белоярский лесхоз» 
кол рӯпататэ 1992 тлт 
вылтавес. Тнт Хльӯс 

район кит районыг вр-
вес – Хльӯс ос Белояр-
ский районыг. Нила тл 
овумлас, мхманув с 
акв организация щпи-
тасыт, «Белоярский лес-
хоз» намаясаныл. 

Тувыл ты лесхоз хӯрум 
участко вый лесничестваг 
уртвес, тн ань тох лвавет: 
Казымское, Полноватское 
ос Лыхминское. Мтэ 4 

миллион свит гектар. 
Лесхозувт (хӯрум лес-

ничестват ёт) 30 хтпа 
рӯпитгыт. Мн ань ксыӈ 
рӯпатат хольт тланув 
государственный зада-
ният щирыл щпитыянӯв. 
Округ янытыл акв план 
ньщв, тланув тув 
сунсым вриянӯв.

Ам йӣвыт янмалтан 
тла палт пуӈктотгум. 
Ущ тлнэ йӣвыт мгыс м 
щпитв, пс йӣвыт хот-
атыянӯв, тувыл ущ мн 
ӯнттыянӯв. Ксыӈ тл 
врт 50 свиттем гектар 
янмалтв. 

– Рӯпатант матыр 
трвитыӈ тла мталы?

– Таи пилыщмаӈ, хунь 
врт нй пламлы, вркве 
щараве. Мн лнэ мвт 
туп акв лӈх лы, мши-
натн вр тӣвырн хосан 
минуӈкве сака рӯпатаӈ. 
Таимгыс вертолёт ввв, 
нй хоргын мт витыл 
нумыл ссантавет. Ты тл 
районувт мрсыӈ мт нй 
нх-пламллыс, Хльӯс 
район мтэ сака щарвес, 
маттем та харыгтавес.

Ос таи трвитыӈ, м-
хум лнэ мнаныл, ӯщлах-
тын мт ат ӯргалыяныл 
– порс мори пхвтгыт, 

кумыскат ртгыт, тват 
ращаныл лап ат ха рыг-
тыяныл, тох оссувлыяныл. 
Тамле мт лнаӈ мн 
мнти сыстам та санӯв, 
юи-выл тлытт свсыр 
организациятт рӯпитан 
мхум нтуӈкве ввинь-
тлыянӯв. Ань татем ёмас, 
кӯпнитыг мтыс.

– Хуритт нврамыт 
пслым лгыт, ннан 
улпыл с нтгыт?

– Атхунь нтгыт. 
Полноват пвылт школь-
ный лесничество лы, 
2000 тл псныл рӯпиты. 
Тот св тл Нетунаев 
парищ намыӈ нг-хумыг 
рӯпитасг, нврамыт 
ёт мнавн нтсг, ань 
пенсиян минасг.

Ты хуритт 1970 тлыт 
псныл рӯпитам мхум 
пслым лгыт. Млты 
порат лесхозув 30 тлэ 
твлыс, ты кастыл пс 
хурит акван-атсанӯв, ты 
тлав намаяслӯв «Лента 
времени».

Ксыӈ тл «Огонь – 
враг леса» касыл щ-
пи тлв, щар мк ёмас 
хурит пслын гири щит-
пыгрищит яныт лыянӯв, 
мӯйлупсатыл майлыянӯв. 
Хурияныл колнор онтсыл 
нх-тагатлыянӯв, мирн 
вос ксалавет. 

Ам влт школат рӯ-
питасум, история урок 
нврамытн ханищтасум. 
Тувыл лесхозын патха та-
сум, йкам с тыт рӯпиты, 
мшинал яласы, тыт 15 
тл ты рӯпитымн. Врн 
втихал ялантв, рӯпитв, 
сыстам лылыпыл лыл-
тв. Ам номсгум, мн 
врнэ тлав лнэ мвн ос 
ты мт лнэ мирн прыс 
тоты, таимгыс рӯпатам 
сака руптылум.

Светлана 
РОМБАНДЕЕВА

А.Н. Токарев, Е.С. Токарева ос Н.И. Вихрева

– Слы ӯрнэ мхманув 
нупыл сунсуӈкве сака 
пӯмыщ, татем молях, 
плпыщ яласгыт. Ам 
Сӯкыръя пвылт самын 
патсум, яныгмасум. Тва 
пвлыӈ мхманув с 
нрт пс хольт яласгыт. 
квум Мария Леонтьевна 
Анямова йкатэ ёт св 
тл рнколт лсг, рӯпи-
тасг. 

Ам нвраманум нупыл 
акваг потыртлгум, йис 
порат мньщи мирув 
хумус лсыт, рӯтанум ос 
пвыл мхманув маныр 
вруӈкве хсгыт, хумус 
мщтырлгыт, халанувт 
хумус рӯтыӈыщ лв. 
Мньлат хтпат ёт по-
тыртаӈкве ри, мн ат 

Слыт нупыл щгтым сунсв
Слыл яласан касылын Саранпвылн 

св мир атхатыгласыт. Мньщи н 
Раиса Алексеевна Проводникова тув 
Хльӯсныл ялыс. Лви, хунь врми, тамле 
мн щгтым ялантлы. 

те лвв, хотыл вӈкв 
патгыт. 

– Раиса Алексеевна, 
наӈ нвраманын яныг 
пвылт яныгмасыт, тот 
школат мньщи лтыӈ 
хунь ханищтасыт, ос юн 
тн ётаныл щнь лтӈыл, 
улпыл, потыртгын?

– Юн амти лтӈумтыл 
атхунь потыртлгум . 
Миша йкам ос нвра-
манмн мньщи лтыӈ 
мощ вга ныл, хӯлгыт. 
йкам рущ хум, ос щар 
мньщи хтпа хольт нр-
хӯл манос нрнвыль 
тӈ кве сака рупты. Мн 
хӯрум нврам ньщимн 
– яныг гимн Вика, тав 
ёлы-пал Руслан пыгумн 
самын патыс, тувыл 

Наташа гимн. 
Мн палтумн Татьяна 

йӣгрищум нвраманэ 
яныг масыт. Ань мнь 
гитэ Аня Саранпвылн 
ёт вислумн. Сӯкыръят 
омаге-тяге кол ӯнлы, 
тув ёхтысӯв. Тав иӈ мнь 
лыс, омаге-тяге тимыг 
мтсг, ат номияге. Колэ 
суссылтаслумн, пг ял-
сӯв. 

Русланумн с кос 
таӈхыс тыгле йиӈкве, 
тувыл ань ты торыг пыге 
Воронеж ӯсн касуӈкве 
вв вес. Апыгрищмн 
тятэ хольт пссаӈ щах-
ныл нгатыгллым ал-
хатнэ мт касы. Пыге 
ёт тувле минас, нтытэ, 
ханищтытэ. Ань 14 тлэ. 
Тот нх-паты те, Мастер 
спорта кандидат намыл 
миве. 

– Пыгын манос апгын 
каснэ мн ялантлгын?  

– Тамле касыл нупыл 
сунсуӈкве сака трвитыӈ, 
сымум щрги. Ос воссыг 
хоталь врхатгум, ты 
тла приястн, тот та ха-

нищтахтг, прщг. Хунь 
Русланум касыгллыс, 
тав ётэ мрсыӈ порат 
ялантлсум, суссум. Ань 
пыгыӈыщ тнттетн яла-
сг. Пус кт, пус лгыл вос 
яласг, касг.

Ам тыт ань тасвит 
мньщи хтпа ксаласум, 
мнти лтӈувтыл потра-
мв, номтум татем ёмас. 
Слыӈ мхум нупыл сус-
тмт номсгум, слыт 
лгыт – мн мирув лы, 
мньщи хтпанӯв пс 
мхманув хольт нрт с-
лыяныл ёт яласгыт, йис 
лупсав лаль тотыяныл. 

Матъёмас тамле касыл 
Нр акиянув ляпат в-
рыгллаве. Сакати, тыт 
ак ван-хнтхатыгллв, 
потра мв, слыт ос слыӈ 
мхум нупыл сунсв. 
Мньщи мирув ос ты мт 
лнэ мхумакве пустгыл 
вос лгыт, лы хтал 
нупыл ёмас номтыл вос 
сунсгыт!

Светлана 
РОМБАНДЕЕВА

Мньщи нт халт Р.А. Проводникова 
Аня апге ёт ёмаспал нупыл ллег

Мньщи хум П.Н. Хозумов слыл нуйхаты

  ХАНИЩТАП  

Йильпи нпакыл 
ктвсыт
Хльӯс район Хулюмсӯнт пвылт 

нпак ловиньтан кол мньполь 
тпос 17 хтал псныл йильпииг 
плыг-пӯсвес.  Хльӯсныл 250 
йильпи нпак тув ктвес: научный, 
художественный ос мт свсыр 
нпакыт, тувыл ос нврамыт ловиньтан 
нпакыт ōлгыт.  

Ольга  Васильевна 
Баранова библиотека-
колт рӯпитан хтпаг 
паттувес. 

Ты кит ст минам 
сыс «Вечер поэзии» 
нампа хтал лыс. Тот  
мхум стихотвореният 
ловиньтасыт ос йильпи 
хансым нпакытыл пӯм-
щалахтасыт.  

Нпак ловиньтаӈкв 
ксащан мхум халт АНО 
Этно-центр «Точка росы»  
палт хйхатнэ хтпат 
с тув ялантгыт, тымус 
«Ӯринква хтал» хумыс  
янытлаӈкв, ты вылтыт 
с тот потыртгыт. 

Нпак  мӯйлуптам 
хтал лум порат Леонид 
Бабанин хансум «Верто-

Сосса мхум урыл 
акваг потыртавет

Ты тӯя вылтахтам по-
рат тн «Тылащ пори» 
ялпыӈ хталыл врыгла-
всыт. Тнт «Веснушки», 
«Звоночки», «Любо зна-
лки» ос мт группатын 
ялан тан гирищит-пыг-
ри щит ты хтал яныт-
ла сыт. Тват нас ёхтала-
сыт, хӯнт лысыт ос суссыт. 
«Веснушки» группан ялан-
тан нврамыт мньщи 
рыг ргысыт. Тувыл тн 
пӯмащ мйтыл мйтв-
сыт: 

– Нврамыт врн мина-
сыт, лгланыл нх-лма-
лым мгыт, атиӈк сака 
св тӯйт. м сыт, мсыт, 
сунсгыт – рн кол лли. 
Тит мньщи хтпаг тот лг. 

Хунь мсыт, ищхӣпыӈ 
ттап хосыт свсыр тӯйт-
анят та сунсыгласыт, тн 
манхурипат, хумус йӣвыт 
нупыл тӯйт ёл-паты. Акв 
тӯйтсам аквтуп вртолнут 
хурипа, мтан – свыр 
хурипа. Тох сунсыглах тым 
рнколн та ёхтысыт. 

лётная рапсодия» нампа 
нпаке учителиг рӯпитан 
н Татьяна Андреевна 
Головина библиотекан 
мӯйлуптастэ.

Яныгпль тпос 2-8 
хталытт нврам литера-
тура хталыт патгыт. Ты 
кастыл тн мгсыланыл 
хансым нпакыт самын 
тӯщтувсыт. Нврамыт 
сртын тгыл ты нпак 
ловиньтан колн акваг 
щалтаплгыт, свсыр 
нпакытыл пӯмща лах-
тгыт. 

Ты мк ёмас врмаль, 
библиотека-кол витэ 
акваг плыг-пӯнсым тах 
паты. 

Анна Алгадьева

В о с п и т а т е л ь  н  г 
Татьяна Николаевна ос 
Елена Хайдарьяновна  
лвсг: «Хунь тамле колн 
ёхтэгн, мнт виӈкве ос 
ви осгуӈкве ри. Мхум 
вос хӯлгыт, хотьют та 
ёхтыс, мн палтув кон вус 
квлапгыт. Ань нвра-
мыт вганыл, ктыл ло-
хгыт, лохгыт, нмхоть-
ютн ат хӯнтлавет. 

Ты юи-плт нврамыт 
солвалыӈ ннил ньтыӈ 
слы хурит врсыт ос 
пуӈканыл тпос нупыл 
хтысаныл, нх-ӯнт ты са-
ныл. Тн свсыр ёнгилыл 
ёнгысыт, йӣкващласыт. 
тпос ну пыл ктаныл 
нх-лма лым лвсыт: 
«Пустгыл лаль вос лв, 
врт св вруй вос лы, 
т св хӯл вос лы».  

Тамле ёмас ялпыӈ 
хтал Елена Васильевна 
Сафонова вруӈкве н-
тыс, тав нврамыт ӯрга-
лан колт рӯпиты.   

Дарья Белова

Советский ӯст «Ромашка» нампа 
нврамыт ӯргалан колн ялантан 

гирищит-пыгрищит мньщи лтӈыл 
ханищтавет ос свсыр ялпыӈ хталыт 
урыл потыртавет. 

Āгирищкве нпакыт сунсыглы

Д.И. Белова нврамыт ёт


